
Inatsisartuni ilaasortaq
Hans Aronsen 
Inuit Ataqatigiit
 
 

§ 37 naapertorlugu apeqquteqaat meeqqat atuarfii.

Asasara Hans

Apeqquteqaatitit matumuuna akissuteqarfigisassakka pillugit qutsavigaakkit. Siulliullugit 
apeqqutit ilanngunneqartassapput kingornalu akissuteqarfigineqartassallutik.

1. Kommunini  meeqqat  atuarfiisa  illutaasa  pitsaassusaat  qanoq  aku-
likitsigisumik nalunaarsorneqartarpat?

AKISSUT:  Kommunini  atuarfiit  ingerlanneqarnerat  kommunit  ataanni 
inissimammata  tamakkumunnga  tunngasut  kommunini  ataasiakkaani 
nalilersuiffigineqartarput.  Kommunini  atuarfiit  qanoq  akuttutigisumik,  qanoq 
ilinikkut pitsaassutsip tungaatigut nalilersuiffigineqartarnissaannut tunngasumik 
Namminersorlutik Oqartussat kommuninut pisussaaffilersuinikuunngillat. 

2. Meeqqat  atuarfiisa  illutaanik  iluarsartuussinissamik  pilersaarutip  nutar-
ternissaa  siunertaralugu  Naalakkersuisut  kommunini  meeqqat  atuarfiisa  
illuutitigut pitsaassusaanik nutaamik nalunaarsuissamaarpat?

AKISSUT:  Kommunini  atuarfinnik  iluarsartuussinissamik  pilersaarusiamik 
nutaamik sanasoqarnissaa siunertaralugu pitsaassutsimik nalilersuisoqarnissaanik 
pilersaaruteqartoqanngilaq.

3. Meeqqat  atuarfiisa  illutaanik  iluarsartuussinissamik  pilersaarummut  
nutartikkamut  atuarfiit  angerlarsimaffiisa  ilanngunneqarsinnaanissaat  
Naalakkersuisut qanoq isumaqarfigaat?

AKISSUT: Atuartut angerlarsimaffii kommunit suliassaqarfigigaat aallaaviuvoq, 
iluarsaassisoqartariaqalersimassappallu  assersuutigalugu  oqummik 
pissuteqartumik tamanna kommunit pisussaaffigaat. 

